
Республикада истиқомат қилаётган қирғиз миллатига мансуб фуқаролар 

бундан кейин ҳам юртимизнинг гуллаб-яшнаши, икки давлат ўртасида турли 

соҳаларда алоқаларнинг ривожланишига ўзларининг муносиб ҳиссасини қўшишда 

давом этади.  

ЯНГИ ЎЗБЕКИСТОНДА ЗАМОНАВИЙ МУЗЕЙЛАРНИНГ ВУЖУДГА 

КЕЛИШИ: ТАРИХИЙ ВА ИННОВАЦИОН ЁНДАШУВЛАР 

 

Б.Б. Болтаев – БухДУ Бухоро тарихи кафедраси катта ўқитувчиси 

 

Ҳар бир давлат тараққиёт сари одимлар экан, доимо тарихига назар ташлаб, 

мавжуд урф-одатлар, анъаналар ҳамда қадимий ёдгорликларни ўрганишга ва 

сақлашга интилиши табиий ҳол. Бу борада эса музейларнинг ўрни беқиёс. Чунки 

улар ўтмишдан келган маданият, маърифат, табиат ёдгорликларининг яхлит тизимга 

солинган йиғиндиси бўлиб, амалдаги тартибларга мувофиқ сақланади ва намойиш 

қилинади. 1977 йилдан буён дунёда ананавий тарзда 18 май Халқаро музейлар куни 

сифатида нишонланиб келмоқда. Мустақиллик йилларида тарихий меросимизни 

ўзида сақловчи муассаса ҳисобланган музейлар ривожига алоҳида эътибор 

қаратилди. Музей ижтимоий вазифасига кўра илмий тадқиқот-маърифат 

(музейларнинг кўпчилиги асосан шу вазифани ўз олдига мақсад қилиб қўяди, уларни 

оммавий музейлар деб ҳам юритишади); тадқиқот (илмий-тадқиқот институтлари 

қошида ўзига хос лаборатория вазифасини ўтайди) ва ўқув музейларига, йўналиши 

ва коллекцияларига қараб тармоқ, ўлкашунослик (комплекс) ва мемориал 

музейларга бўлинади. Тармоқ музей ишлаб-чиқариш, фан, санъатнинг бирор 

тармоғига тегишли бўлади (масалан, тарих музейлари, зоология музейлари). 

Ўлкашунослик музейлари муайян маъмурий ҳудуднинг тарихи, табиати, хўжалиги, 

санъати, этнографияси ва бошқа соҳаларини комплекс акс эттиради. Мемориал 

музейлар муҳим тарихий воқеалар, атоқли арбобларга бағишланади[1]. 

Мустақилликнинг илк кунлариданоқ, юртимиз тарихини, кўп йиллик 

меросини ўзида мужассам этган музейларни ташкил этиш бўйича бир қатор амалий 

ишлар амалга оширилди. Музейлар тузилиши жиҳатидан икки хил бўлади: очиқ 

турдаги музейлар ва ёпиқ музейлар. Очиқ турдаги музейлар сирасига 

мамлакатимиздаги буюк тарихий шаҳарлар – очиқ осмон остидаги ёдгорлик-

архитектура, меъморий иншоотлар киради. Бунга кўҳна Бухоро, Самарқанд, Хива, 

Шаҳрисабз, Қўқон, Тошкент ва бошқа шаҳарлардаги тарихий меъморий 

ёдгорликларни мисол қилиб кўрсатишимиз мумкин. Ундан ташқари Имом Бухорий, 

Аҳмад ал-Фарғоний, Аҳмад Яссавий ва бошқа улуғ алломалар хотираси шарафига 

бунёд этилган кошоналар, ҳайкал ва майдонлар ҳам очиқ турдаги музейлар 

Мамлакатимиздаги моддий маданий мерос объекларида ва улар атрофидаги 

объектларда тегишли инфратузилмани шакллантириш, амалга оширадиган диний 

маросимлар учун тегишли шароитларни яратиш орқали зиёрат туризмини соҳанинг 

истиқболли йўналиши сифатида ривожлантириш[6]. Мамлакатимизда “Маданият ва 

санъат соҳасини янада ривожлантириш ва такомиллаштиришга доир чора-тадбирлар 

тўғрисида”ги 2017 йил 31 майдаги ПҚ-3022-сон қарорини ижро этиш юзасидан 

Вазирлар Маҳкамаси қарори қабул қилинди. Қарорга кўра «2017 - 2027 йилларда 

давлат музейлари фаолиятини такомиллаштириш ва моддий-техник базасини 

мустаҳкамлаш бўйича комплекс чора-тадбирлар дастури тасдиқланди. Давлат 

музейларининг ишлаб чиқиладиган янги концепциялари, музей ашёларини ишончли 

сақлаш, ташриф буюрувчилар, хусусан, имконияти чекланган шахслар учун қулай 

шарт-шароитлар яратиш, туристларга хизмат кўрсатишни ривожлантириш, 

архитектура-режалаштириш, интерьер, дизайн ва ландшафт ечимларига эътибор 

қаратган ҳолда ҳар бир музей биносининг эскиз лойиҳасини музейнинг йўналиши ва 

мазмун-моҳиятидан келиб чиққан ҳолда ишлар олиб бориш тўғрисида қонун қабул 

қилинди [7]. 

Таъкидлаб айтадиган бўлсак музейшуносликка берилган юксак эътиборнинг 

самараси ўлароқ мазкур соҳада қуйидаги мисли кўрилмаган ишлар амалга 

оширилмоқда: 

 -музейшунослик соҳасини ривожлантириш, такомиллаштиришга доир қатор 

қонун ҳужжатлари қабул қилинди ҳамда музейлар фаолиятининг ташкилий ҳуқуқий 

асослари яратилди. 

 -музей ишини самарали йўлга қўйиш ҳамда музейлар фаолиятини 

мувофиқлаштириш мақсадида жамғарма ташкил этилди. 

 -мустақиллик йилларида Ўзбекистон музейларида сақланаётган моддий ва 

маданий меросимизни кенг жаҳон оммасига намойиш этиш бўйича қатор 

кўргазмалар жаҳон музейларида ташкил этилди[8]. 

Юқорида санаб ўтилган соҳа ривожидаги муваффаққиятлар Ўзбекистонда 

музейшунослик соҳасини тараққий этишга мустаҳкам замин яратган омиллардир. 

Ташкил этилган ва этилаётган кўплаб музейлар ёш авлодни тарихимиз, моддий ва 

маданий меросимизни нақадар чуқур илдизга эгалигини сингдирган ҳолда, уларни 

ватанга муҳаббат ва садоқат туйғулари билан тарбиялашга хизмат қилади. 

Юртимиз ўз мустақиллигини қўлга олгач ундаги музейлар ҳам илмий-амалий 

жиҳатдан такомиллашиб борди, яъни тобора янгиланиб, кўпайиб борди. Бундай 

ўзгаришлар эса мамлакатимиз тараққиёти учун катта аҳамиятга эга бўлиб, музейлар 

ва тарихий ёдгорликлар келажагимиз пойдевори сифатида хизмат қилади. Музейлар 

ёш авлод тарбияси ва мамлакатимиз келажаги учун катта аҳамиятга эга, зеро у 

ёшларни ватанпарварлик руҳида тарбиялайди. Дарҳақиқат, музейлар мозийнинг 

сирли хилқатларини ўзида мужассам этган ҳолда халқаро маданиятни, қадриятларни 

тараннум этувчи маскан ва давлатларни бир-бирига яқинлаштирувчи кўприкдир [9]. 

Бундан кўриниб турибдики, биз учун ўтмиш тарихимизни сақлаб келаётган 

музейларнинг фаолияти жуда муҳим ва биз – ёшлар уларни асраб келажак авлодга 

етказишимиз лозим, зеро музейлар ўтмишдан садо берувчи кўзгу ва халқнинг 

юксалиши учун катта аҳамиятга эга. Бухоро ҳам шундай неча минг йиллик тарихга 

эга музей шаҳар ҳисобланиб, ўзининг бетакрор ёдгорликлари билан бутун дунё 

аҳлини ўзига жалб этиб жаҳон музейшунослигида ўз ўрнини эгаллаб келмоқда. 

Бизнинг қадимий Бухоро шаҳри ҳам ўзининг бетакрор обидаларию ажойиб 

музейлари билан бутун дунёни ўзига жалб этиб, жаҳон музейшунослиги ва туризм 

соҳасида катта ҳисса қўшмоқда.  

Жумладан, Бухоро эски шахар мавзесида жойлашган қадимий ёдгорликлари 

ҳамда музейлари бутун дунёни ўзига қаратиб, жаҳон музейшунослигида ўз ўрнини 

эгаллаб келмоқда. Бухоро ўзининг бетакрор тарихий обидалари, осори-атиқалари, 

асрлар оша давом этиб келаётган миллий ҳунармандлик анъаналари билан юртимиз 

туристик жозибадорлигини оширишда улкан салоҳиятга эга ҳисобланади. 

Президентимиз Шавкат Мирзиёев 2018 йил 16 февралдаги Бухоро шаҳрига қилган 

ташрифида эски шаҳар қисмининг туризм инфратузилмасини ривожлантириш 

дастурлари билан танишар экан, ушбу ҳудуд том маънода Бухоронинг юраги 

бўлиши кераклигини таъкидлади. Бу, албатта, очиқ осмон остидаги шаҳарнинг 

тараққиётини белгилашда катта аҳамият касб этди. Мустақиллик йилларида 

музейлар фаолияти ва туризм юқори даражада илгарилаб ўсди, албатта, буларнинг 

барчасига кўплаб машаққатлар билан эришилди. Бу машаққатлар ортида 

Прездентимизнинг олиб борган ишлари катта аҳамиятга эга, чунки улар 

ватанимизнинг равнақи ва тинчлиги йўлида турли мамлакатлар билан ўзаро 

ҳамдўстлик ҳамда манфаатли шартномаларни имзолаб, халқимиз учун кўплаб 

имкониятлар йўлини очиб бермоқдалар, шунинг учун бизлар бу имкониятлардан 

оқилона фойдаланган ҳолда иш юритиб ватанимиз равнақи йўлида хизмат 

қилмоғимиз лозим [10].  

Бозорлар аҳолининг турмуш даражасини, маданий савияси ва салоҳиятини 

ўзида акс эттирувчи масканлар ҳисобланади. Шундан келиб чиқиб, бозорлар 

фаолиятини ёритиш ҳамда таҳлил натижаларидан ягона хулосага келиш 

